
PAASISSUTISSIISSUT: NAKORSAATIT PUUANNUT ILANNGUSSAQ 
 

Strepsils jordbær sukkoqanngitsut milluagassat  
 

2,4 –diklorbenzylalkohol 1,2 mg/Amylmetakresol 0,6 mg 
 

 

Paasissutissiissut una pingaarutilinnik imalik peqqissaartumik atuaruk. 

Paasissutissiissummi matumani nassuiaatigineqartut imal. nakorsap, nakorsaatilerisulluunniit 

ilitsersuutai maleqqissaassavatit.  
● Paasissutissiissut kingorna atorfissaqartilersinnaagakku toqqussavat. 

● Allanik apeqqutissaqaruit nakorsaatilerisumut apeqqutilliigit. 

● Kingunerluuteqalissagaluaruit matumaniluunniit allassimanngitsumik kingunerluuteqaruit 

nakorsaq nakorsaatilerisorluunniit attavigiuk. Imm. 4 takuuk. 

● Ajoqutit ajornerulerpat ullualuilluunniit qaangiunneranni pitsassinngikkuit nakorsamut 

attaveqarit.  

 

Paasissutissiap imai: 

1. Sunniutaa atorneqarfissaalu 

2. Atulersinnagu ilisimasassat 

3. Atorneqarnissaa 

4. Kingunerluutit 

5. Sumiitinnissaa 

6. Annertussutsit paasissutissallu allat 
 

Paasissutissiissut nutarterlaaq nittartakkami uani takuuk: www.indlaegsseddel.dk 

1. Sunniutaa  atorneqarfissaalu  

Strepsils milluagassat uumassusileeqqanut tappiorannartunut bakterissanut toqoraataapput 

toqqusaarlunnermilu nipaallisaatituttaaq atorneqartarlutik.  

Strepsils Jordbær sukkoqanngitsut inersimasunut meeqqanullu arfinilinnik ukioqalereersimasunut 

toqqusaarluttunut atorneqarsinnaapput.  

Nakorsap allamut iluaqutissatut innersuuppagit tamatigut nakorsap innersuussutaa maleruassavat. 

Ajornerulissaguit ullualuilluunniit qaangiunneranni pitsaanerulinngikkuit nakorsaq attavigiuk. 

2. Strepsils Jordbær sukkoqanngitsut atulersinnagit ilisimasassatit 

Strepsils Jordbær sukkoqanngitsut atussanngilatit 

2,4- diklorbenzylalkohol aamma/imal. amylmetakresol akuisaluunniit arlaat saperukku 

 (imm. 6-imi taaneqartut). 

Mianersoqqussutit 

Sukkut ilaannik sapigaqarninnik nakorsap ilisimatissimappatit taakkunannga atuilersinnak nakorsaq 
nakorsaatilerisorluunniit attavigiuk. Sakkukitsumik anarsaatitut sunniuteqarsinnaavoq. 
Kaloriaqassusaa: 2,3 kcal/g maltitol (imal.isomaltitol) 

Strepsils Jordbær sukkoqanngitsut saniatigut nakorsaatitukkat allat 
Allanik nakorsaateqaruit qanittukkulluunniit nakorsaatitorsimaguit nakorsaq nakorsaatilerisoprluunniit 

tamatigut ilisimatiguk.  

Naartuneq, milutitsineq kinguaassiorsinnaanerlu 

Naartuguit milutitsiguilluunniit, naartusoriguit, imal. naartunissat pilersaarutigigukku, nakorsaat 

atulersinnagu nakorsaq nakorsaatilerisorluunniit siunersioqqaassavat. 

http://www.indlaegsseddel.dk/


 

 

Naartuneq 

Strepsils Jordbær sukkoqanngitsut naartuninni atorsinnaavatit. Nakorsaatitut allatulli naartunermi 
mianersuussassavoq pisariaqarpallu siunnersortinnissaq noqqaassutaassaaq. 
Strepsils Jordbær sukkoqanngitsut naartusunit atorneqarsinnaanerat pillugu paasissutissaqanngilaq 
paasissutissalluunnit killeqarlutik. 

 

Milutitsineq 

Milutitsininni Strepsils Jordbær sukkoqanngitsut atorsinnaavatit. 2,4- dichlorbenzylalkohol, 
amylmetakresol imal. taakku arrortitaanermikkut sinneri ivianit immuanut akuliuttarnersut 
ilisimaneqanngilaq. Inoorlaanut/meeraaqqanut ajoqusiisinnaannginnerat 

qulakkeerneqarsinnaanngilaq. 

Kinguaassiorsinnaaneq 
Strepsils Jordbær sukkoqanngitsut kinguaassiorsinnaassutsimut sunniuteqarsinnaanerat pillugu  

paasissutissaqanngilaq.  

 

Angallannermi suliffimmilu isumannaallisaaneq 

Strepsils Jordbær sukkoqanngitsut angallattunut akuunermut suliffimmilu isumannaatsumik 

sulinissamut ajoqutaanngillat.   

Strepsils Jordbær sukkoqanngitsoq maltitol-imik imerpalasumik isomalt-imillu akoqarpoq.  

Sukkut arlaannik sapigaqarninnik nakorsap oqaluttuussimappatit nakorsaat atulersinnagu nakorsaq 

attavigiuk. Maltitol imerpalasoq isomalt-ilu anarsaatitut sakkukitsutut sunniuteqarsinnaapput. 

Kaloriaqassusaa: 2,3 kcal/g maltitol (imal. isomaltitol) 

Nakorsap paasissutissami matumani allassimasumit allaanermut nakorsaasiussinnaavai allatulluunniit 

annertussusilersinnaallugit. Nakorsap peqqussutaa nakorsaatillu qanoq annertutigisumik atornissaanut  

allagartaliussaasoq tamatigut malissavat. 

 

3. Strepsils Jordbær sukkoqanngitsut atornissaat 

Nakorsaat paasissutissiissummi matumani nassuiaatigineqartut imal. nakorsap nakorsaatilerisulluunniit 

ilitsersuutaa naapertoqqissaarlugu nakorsaat atussavat. Nalornissuteqaruit nakorsaq 

nakorsaatilerisorluunniit aperiuk. 
 

Qarngup iluani atorneqartussiaavoq. Strepsils Jordbær sukkoqanngitsut qanermi 
aakkiartuaarusaartinneqassapput. 

Annertussusiliuttagaq nalinginnaasoq 

Inersimasut: 

Milluagassaq ataaseq nal. ak. marlunnit pingasut allortarlugit. Nal. ak. 24-it ingerlaneranni 

milluagassat aqqaneq marluk sinnissanngilatit. Sapinngisamik sunniutaa pitsaanerpaaq 
annertuussuserli annikinnerpaaq piffissami sivikinnerpaami atorneqartariaqarpoq.  

Meeqqanut  

Meeqqat arfinilinnik ukioqalereersimasut: 
Inersimasutulli. 

Meeqqat arfinilinniit aqqanilinnut ukiullit: 
Nakorsaat inersimasunik nakkutigineqarluni atorneqartariaqarpoq.  

Meeqqat arfinillit inorlugit ukiullit: 
Nakorsaatip ilusaa pissutigalugu meeqqanit arfinillit inorlugit ukiulinnit atorneqartariaqanngilaq. 

Utoqqaat: 
Annertussusaa allanngortittariaqanngilaq. 



Strepsils Jordbær sukkoqanngitsut ingasaassimagukkit 

Strepsils Jordbær sukkoqanngitsunik paasissutissiissummi matumani allassimasumiit nakorsalluunniit 
aalajangigaaniit ingasaassisimaguit (iluaallioruillu) nakorsaq, ajoqusersimasunut nakorsiartarfik 

nakorsaatilerisorluunniit attavigiuk.  
Ingasaassinermi naarlulersoqarsinnaavoq. 

Strepsils Jordbær sukkoqanngitsoq puigorsimagukku 
Puigukkannut taarsiullugu marloriaammik atuissanngilatit. 

4. Kingunerluutit 

Nakorsaat nakorsaatitut allatulli kingunerluuteqarsinnaavoq inuilli tamarmik 
kingunerluuteqartanngillat.  

Kingunerluutit nalinginnaanerpaat tassaapput sapigaqarnermut ersiutit. Sivisuumik atuinerup 
kingunerisaanik ameraasaq aappillersinnaavoq/qasillersinnaavoq.  

Kingunerluutit qaqutigoortut: atuisut 10.000-iuppata ataatsip qulillu akornanniittunit 
misigineqartartut. 

• Sapigaqarnermut ersiuteqarneq. Oqqakkut iggissakkulluunniit kakikkaalutitsineq 

uunarullerneq pullalernerluunniit. Oqaq annernarsisinnaavoq. Qanikkut 

iluaalliuuteqarneq toqqusaallu qasilinnerat/aappilersimanerat qarngullu misiggarissutaata 
akornuteqarnera. Aniornininneq. 

Kingunerluutit qaqutigooqisut: Atuisut 10.000-iuppata atatsip inortunit misigineqartartut  
• Meriannguneq, seernamik sitsoqinneq/seernaqarpallaarnikkut toqqusaat qasilinerat 

Qanoq akulikitsigineri ilisimaneqanngitsut (paasissutissat pigineqartut tunngavigalugit 
naliliivigineqarsinnaanngilaq) 
• Nasserineq/naarlunneq 

Kingunerluutit akulikissusaat, suunerat, annertussusaallu meeqqani arfinilinnik ukioqalereersuni 

inersimasutulli innissaat naatsorsuutigineqarpoq.  

Kingunerluutinik nalunaaruteqarneq 

Matumanissaaq taaneqanngitsumik kingunerluuteqalissagaluaruit nakorsaq, peqqissaasoq 

nakorsaatilerisorluunniit oqaluuttariaqarpat.  

Illit nammineq ilaquttatilluunniit Lægemiddelstyrelsimut Axel Heides Gade 1 DK-2300  København S 

toqqaannartumik kingunerluutinik nalunaaruteqarsinnaavusi www.meldenbivirkning.dk imal. E-mail: 

dkma@dkma.dk 

Kingunerluutinik nalunaaruteqarnikkut nakorsaammik matuminnga atuinerup isumannaassusaanut 

tunngatillugu paasissutissanik annertunerusunik pissarsinissamut ikiuussinnaavutit.  

 
5. Sumiitinnissaat 

Strepsils Jordbær sukkoqanngitsut meeqqat inorsillugit inissikkit. 
Strepsils Jordbær sukkoqanngitsut puuiniitiinnakkit. 
Strepsils Jordbær sukkoqanngitsut 25 °C-imit kissarnerusumiitissanngilatit.  

Strepsils Jordbær sukkoqanngitsut atorneqarfissaattut killiliussaq puuanni allassimasoq 

qaangiutereersimappat atussanngilatit. 

 

Nakorsaatit sinnerisa qanoq iliorneqarnissaat pillugu nakorsaatilerisoq aperiuk. Avatangiisit 

illersorniarlugit nakorsaatit sinnerinik kuuffimmut, anartarfimmut eqqaavimmulluunniit igitseqinak. 

 
6. Annertussutsit paasissutissallu allat 

Strepsils Jordbær milluagassat sukkoqanngitsut makkunannga akoqarput: 

• Nakorsaatitai: 2,4-dichlorbenzylalkohol aamma amylmetakresol. 

• Akui allat: Isomalt (E953), maltitol imerpalasoq (E965), vinsyre (E334),  

             anthocyaniner (El63), jordbærip issera, saccharinnatrium (E954) 

http://www.meldenbivirkning.dk/
mailto:dkma@dkma.dk


Isikkui annertussutsillu 

Strepsils Jordbær sukkoqanngitsut milluagassaapput ammalortut aappaluttut qaquaartut illugiinnik S-     

imik nalunaaqutsikkat. 

 

Strepsils Jordbær milluagassat sukkoqanngitsut poortani toorlugit anillatsittakkani makku 

amerlassuseralugit pissarsiassaapput: 6, 8, 10, 12, 14, 16, 18, 20, 22, 24, 26, 28, 30, 32, 36, 40, 44, 48  

72. 

 

Amerlassutsit tamakkerlutik pissarsiarineqarsinnaanerat apeqqutaassaaq.  
 

 
Nioqquteqarnissamut akuersissutilik tunisassiortorlu 
 

Nioqquteqarnissamut akuersissutilik 

Reckitt Benckiser Healthcare International Limited 

103-105 Bath Road 

Slough 

Berkshire 

SL1 3 UH 

England 

Sinniisuutitaqarfik 
Reckitt Benckiser Healthcare (Scandinavia) A/S 

Vandtåmsvej 83A  

2860 Søborg  

Tel: 4444 9701 

 

Tunisassiortoq 

Reckitt Benckiser Healthcare International Limited 

Thane Road 

Nottingham 

NG90 2DB 
England 

Paasissutissiissut kingullermik nutarterneqarpoq 24. maj 2016 


